
Vinnuveitendasambandi íslands heíur borist til umsagnar frumvarp til laga um breytingu á
lögum nr. 97/1987, um vörugjald, með siðari breytingum, 445. mál þingsins.

Niðurskurður vörugjalda til samræmis við það sem algengast gerist meðal Evrópuþjóða er 
eitt brýnasta verkefnið á sviði skattamála. Núverandi skipan er arfur frá löngu liðnum tima 
og sú neyslustýring sem i henni felst er óhagkvæm og óskynsamleg þar sem hún stuðlar að 
þvi að verslun flytjist úr landi. Vinnuveitendasambandið lýsir yfir miklum vonbrigðum með 
meðferð þessa máls þar sem tillögur nefhdar, þar sem fúlltrúar atvinnulifsins áttu sæti, voru 
hundsaðar. Vinnuveitendasambandið telur að i aðalatriðum eigi að byggja á einu, sam- 
ræmdu kerfi neysluskatta en ekki því tvöfalda og flókna kerfi sem hér er lagt til að áfram 
verði við lýði. Eðlilegra hefði þvi verið að hækka VSK í 25% og nota tekjumar til 
lækkunar á vörugjöldum ásamt þvi að nota tekjur af lækkuðum endurgreiðslum vegna vinnu 
byggingamanna alfarið til lækkunar á byggingavörum. Loks mótmælir Vinnuveitenda- 
sambandið harðlega þeim hugmyndum sem fram koma í frumvarpinu um að fjármagna 
frekari lækkun vörugjalda með hækkun tryggingagjalds.

Meðfylgjandi er ályktun framkvæmdastjómar Vinnuveitendasambandsins um frumvarpið, en 
eins og hún ber með sér er mælt gegn því að frumvarpið nái fram að ganga í óbreyttri mynd.

Virðingarfyllst,

Hannes G. Sigurðsson



26. mars 1996

Ályktun framkvæmdastjórnar VSÍ um fyrirhugaða lækkun vörugjalda

Framkvæmdastjóm Vinnuveitendasambands íslands varar við afleiðingum þeirrar stefnu, sem 
ríkisstjómin hefur markað við endurskoðun á lögum um vörugjöld. I stað þess að einfalda kerfi 
neysluskatta og draga úr neyslustýringu með mismunandi álögum á einstakar vörur og 
vöruflokka, eru boðuð tiltölulega litilvæg breyting sem viðheldur tvöföldu kerfi neysluskatta. 
Það er vond niðurstaða og i fullri andstöðu við þau sjónarmið sem samtök atvinnulífsins hafa 
fylgt fram i langvinnu og fjölþættu samráði við stjómvöld.

Tekjutapi ríkissjóðs a f upphafsbreytingu vörugjalda á að leggja á íbúðareigendur eina með 
lækkun endurgreiðslna á virðisaukaskatti af nýsmiði og viðhaldsvinnu byggingamanna um 450 
miljónir króna. A f því leiðir að vinnulaunakostnaður við þessar framkvæmdir hækka um nálega 
10%. VSÍ telur ástæðu til að ætla að skattsvik á þessu sviði hafi farið vaxandi og augljóst að 
hlutur svartrar vinnu við byggingarframkvæmdir hljóti að vaxa enn verði frumvarp 
fjármálaráðherra að lögum. Þvi sé ólíklegt að breytingin skili ríkissjóði þeim spamaði sem að er 
stefnt. Endurskoðun á reglum um virðisaukaskatt a f  vinnu byggingamanna við íbúðarhúsnæði 
ber að tengja afnámi sérstakra skattálaga á byggingarefni og endurmati á aðferðum til að bæta 
skattskil og draga úr svartri atvinnustarfsemi. Tillögur ríkisstjómarinnar ganga til öndverðrar 
áttar.

Frumvarpið boðar ennfremur hækkun tryggingargjalds til að fjármagna frekari breytingar á 
vörugjaldinu. Þessa lausn getur atvinnulifið engan veginn sætt sig við. Það er raunar 
fúllkomlega óþolandi að stjómvöld skuli ár eftir ár sækja í þennan skattstofh til þess að leysa 
vandamál á öðrum sviðum skattheimtu. Siðast um áramótin var tryggingagjaldið hækkað um 
'/2% til að mæta tekjutapi ríkissjóðs vegna lækkunar tekjuskatta einstaklinga og árið 1993 var 
tryggingagjaldið hækkað um 0,35% til að standa straum af lækkun VSK á matvæli. Fari svo að 
tryggingargjald verði enn hækkað um 0,2% til að kosta lækkun neysluskatta hafa launaskattar 
verið hækkaðir um rúmlega 1% á stuttum tíma. Framkvæmdastjóm VSÍ varar stjómvöld 
eindregið við hugmyndum um að höggva enn í þennan knérunn. VSI minnir á að sú 
stefnumörkun að hækka laun i almennum atvinnurekstri ekki umfram það sem gerist hjá 
grannþjóðunum hefúr það að markmiði að efla atvinnulífið, fjölga störfúm og leggja þannig 
grunn að enn batnandi kjörum. Markmiðið var ekki að skapa svigrúm fyrir stórfellda hækkun 
launaskatta eins og nú stefhir í.

Þótt neysluskattar séu háir hér á landi miðað við nálæg lönd þá fer bilið minnkandi þvi 
tilhneiging i Evrópulöndunum er sú að minnka vægi launaskatta og auka vægi neysluskatta. 
Þetta er gert í þeirri viðleitni að efla atvinnu. Hækkun tryggingagjalds til fjármögnunar á lækkun 
neysluskatta gengur þvi þvert á alþjóðlega þróun i skattamálum. Eðlilegt er að lausn á vanda við 
álagningu tiltekinna neysluskatta eigi að leysa með samræmingu neysluskatta en ekki með því að 
velta vandanum yfir á útflutnings- og samkeppnisgreinar. Veigamiklar útflutningsgreinar eru 
ekki í neinni aðstöðu til að taka á sig kostnaðarhækkanir um þessar mundir og þvi hlýtur hækkun 
tryggingagjalds að draga úr styrk og stöðugleika gengis krónunnar.


